КОМИ РЕСПУБЛИКАСА ВЕСЬКӦДЛАН КОТЫРЛӦН 

ШУӦМ

Выль велӧдчан во заводитчигкежлӧ Коми Республикаса велӧдан учреждениеяс дасьтӧм да примитӧм серти республиканскӧй комиссия йылысь

____________________________

       Коми Республикаса Веськӧдлан котыр шуӧ:

        1. Котыртны Выль велӧдчан во заводитчигкежлӧ Коми Республикаса велӧдан учреждениеяс дасьтӧм да примитӧм серти республиканскӧй комиссия да вынсьӧдны сылысь тэчассӧ 1 №-а содтӧдын индӧм серти.

              2. Вынсьӧдны Выль велӧдчан во заводитчигкежлӧ Коми Республикаса велӧдан учреждениеяс дасьтӧм да примитӧм серти республиканскӧй комиссия йылысь положение 2 №-а содтӧдын индӧм серти.

                3. Вӧзйыны Коми Республикаса меставывса асвеськӧдлан органъяслы лӧсьӧдны муниципальнӧй юкӧнъясын  выль велӧдчан во заводитчигкежлӧ Коми Республикаса велӧдан учреждениеяс дасьтӧм да примитӧм серти лӧсялана республиканскӧй комиссияяс.

            Коми Республикаса Юралысь                                             В. Гайзер

       Сыктывкар

       2012 вося урасьӧм тӧлысь 22 лун

       55 №

ВЫНСЬӦДӦМА

Коми Республикаса Веськӧдлан котырлӧн

2012 во урасьӧм тӧлысь 22 лунся 55 №-а шуӧмӧн 

(1 №-а содтӧд)

Выль велӧдчан во заводитчигкежлӧ Коми Республикаса 

велӧдан учреждениеяс дасьтӧм да примитӧм серти республиканскӧй комиссиялӧн

ВЫНСЬӦДӦМА

Коми Республикаса Веськӧдлан котырлӧн

2012 во урасьӧм тӧлысь 22 лунся 55 №-а шуӧмӧн

(2 №-а содтӧд)

Выль велӧдчан во заводитчигкежлӧ Коми Республикаса 

велӧдан учреждениеяс дасьтӧм да примитӧм серти республиканскӧй комиссия йылысь

ПОЛОЖЕНИЕ

     1. Выль велӧдчан во заводитчигкежлӧ Коми Республикаса велӧдан учреждениеяс дасьтӧм да примитӧм серти республиканскӧй комиссия (водзӧ — Комиссия) лоӧ координируйтан органӧн, коді сӧгласуйтӧ выль велӧдчан во заводитчигкежлӧ Коми Республикаса велӧдан учреждениеяс дасьтӧм да примитӧм серти юалӧмъяс видлалігӧн да вӧзйӧмъяс вылын уджалігӧн Коми Республикаса олӧмӧ пӧртысь власьт органъяслысь уджсӧ.

             2. Комиссия аслас уджын подуласьӧ Россия Федерацияса оланподув, федеральнӧй оланпасъяс да Россия Федерацияса мукӧд нормативнӧй инӧда акт вылӧ, Коми Республикаса оланподув, Коми Республикаса оланпасъяс да Коми Республикаса мукӧд нормативнӧй инӧда акт вылӧ, а сідзжӧ тайӧ Положение вылӧ.

                   Комиссиялысь тэчассӧ вынсьӧдӧ да вежӧ Коми Республикаса Веськӧдлан котыр.

                   3. Комиссиялӧн шӧр могъясӧн лоӧны:

       1) выль велӧдчан во заводитчигкежлӧ Коми Республикаса велӧдан учреждениеяс дасьтӧм да примитӧм серти юалӧмъяс видлалігӧн да вӧзйӧмъяс вылын уджалігӧн Коми Республикаса олӧмӧ пӧртан власьт органъяслысь уджсӧ координируйтӧм да Коми Республикаса меставывса асвеськӧдлан органъяскӧд ӧтувъя удж котыртӧм;

              2)  пӧжарысь видзчысян да висьӧм паськалӧмысь видзан юалӧмъяс серти Коми Республикаса нормативнӧй инӧда актъяс бурмӧдӧм могысь Коми Республикаса Веськӧдлан котырлы вӧзйӧмъяс дасьтӧм;

            4. Комиссия сылы урчитӧм могъяс серти пӧртӧ олӧмӧ татшӧм функцияяс:

      1) Коми Республикаса олӧмӧ пӧртысь власьт органлӧн да Коми Республикаса меставывса власьт органъяслӧн видзӧдлас вылӧ подуласьӧмӧн  урчитӧ выль велӧдчан во заводитчигкежлӧ велӧдан учреждениеяс дасьтӧм кузя верктуя туйвизьяс;

           2) туялӧ выль велӧдчан во заводитчигкежлӧ велӧдан учреждениеяс дасьтігӧн Коми Республикаса муниципальнӧй юкӧнъясын мытшӧда лоӧмторъяс;

             3) видзӧдӧ, кыдзи пӧртсьӧ олӧмӧ выль велӧдчан во заводитчигкежлӧ велӧдан урчеждение дасьтӧмын уджъяслӧн план;

         4) урчитӧм пӧрадок серти нуӧдӧ чукӧртчылӧмъяс выль велӧдчан во заводитчигкежлӧ Коми Республикаса велӧдан учреждениеяс дасьтан да примитан юалӧмъяс кузя.

               5. Комиссиялӧн  компетенцияӧ пырысь инӧдъяс:

            1) корны да босьтны урчитӧм пӧрадок серти Коми Республикаса олӧмӧ пӧртысь власьт органъясса, Коми Республикаса канму органъясса, Коми Республикаын меставывса асвеськӧдлан органъясса, учреждениеясса да организациясса чина йӧзлысь юӧр, документъяс да материалъяс, кутшӧмъяс колӧны сы водзӧ пуктӧм могъяс олӧмӧ пӧртӧм вылӧ;

          2)  корны Комиссиялӧн заседание вылӧ Коми Республикаса олӧмӧ пӧртысь власьт органъясса, Коми Республикаса канму органъясса, Коми Республикаын меставывса асвеськӧдлан органъясса, учреждениеясса да организацияясса юрнуӧдысьясӧс видлалан юалӧмъяс серти юӧр босьтӧм могысь;

              3) артмӧдны урчитӧм пӧрадок серти Комиссия уджлӧн туйвизьяс  серти уджалан котыръяс, урчитны налысь уджмогъяс да Комиссиялы сетӧм уджалан могъяс олӧмӧ пӧртан пӧрадок.

               6. Комиссиялӧн заседание нуӧдсьӧ коланлун серти, но кварталӧ ӧтчыдысь оз гежӧдджыка.

              7. Комиссиялӧн заседание лыддьыссьӧ инӧдаӧн, сэні кӧ эмӧсь джынсьыс унджык пырысьыс.

                      8. Комиссиялысь заседание нуӧдӧ Комиссияса веськӧдлысь, а сэк, кор сійӧ абу - сылӧн тшӧктӧм серти Комиссияса веськӧдлысьӧс вежысь.

           9. Комиссияса заседаниелысь сёрнитантор артмӧдсьӧ Комиссияса веськӧдлысьӧн Комиссияӧ пырысьяслӧн возйӧмъяс вылӧ подуласьӧмӧн.

                   10. Комиссияӧ пырысьяслы да корӧмаяслы Комиссия нуӧдан ин  да кадпас  йылысь юӧртӧ  Комиссияса секретар  Комиссиялӧн заседание нуӧдан лунӧдз кык лунысь оз сёрӧнджык.

             11. Комиссиялысь решениеяс примитсьӧны  сэтчӧ пырысьяслӧн унджык гӧлӧс серти. Ӧткодь гӧлӧс лыд дырйи бӧръя гӧлӧсыс лоӧ Комиссияса веськӧдлысьлӧн, а сэк, кор сійӧ абу — Комиссияса веськӧдлысьӧс вежысьлӧн, коді веськӧдліс Комиссияса заседание вылын.

         12.  Комиссияса решениеяс оформитсьӧны сёрнигижӧдъясӧн, кодъяс кырымавсьӧны Комиссияса веськӧдлысьӧн либӧ Комиссияса веськӧдлысьӧс вежысьӧн, коді веськӧдліс заседание вылын.

                   Сёрнигижӧд   оформитсьӧ Комиссияса секретарӧн Комиссияса заседание лун бӧрын ӧти уджалан лунӧн.

                       Сёрнигижӧд оформитан лунсянь вит уджалан лунӧн сійӧ ыстыссьӧ Комиссияӧ пырысьяслы, колана Коми Республикаса олӧмӧ пӧртысь власьт органъясӧ, Коми Республикаын меставывса асвеськӧдлан органъясӧ, учреждениеясӧ да организацияясӧ.

               Коми Республикаса Веськӧдлан котырлысь   решение корысь юалӧмъяс серти Комиссия урчитӧм пӧрадокӧн пыртӧ лӧсялана вӧзйӧмъяс.

               13. Комиссиялысь уджсӧ котыртана-техническӧя могмӧдӧ  Коми Республикаса  йӧзӧс велӧдан министерство.

                                  __________________________

 Исп. Шомысова А., 5914 зн.

